
ՀԱՅԱՍՏԱՆԻ ՄԱՍՆԱԿՑՈՒԹՅՈՒՆԸ ՋՐԱՅԻՆ ՈԼՈՐՏԻ ՄԻՋԱԶԳԱՅԻՆ ԿՈՆՎԵՆՑԻԱՆԵՐՈՒՄ. ՋՐԱՅԻՆ ԿՈՆՎԵՆՑԻԱՆԵՐԻ ԵՎ ԱՐՁԱՆԱԳՐՈՒԹՅՈՒՆՆԵՐԻ ՄԵԿՆԱԲԱՆՈՒՄԸ
Գոյություն ունի ջրային ոլորտին առնչվող երկու հիմնական միջազգային կոնվենցիա, որոնցից մեկն ունի երկու արձանագրություն: Դրանք են՝  
· 1992թ․-ի ՄԱԿ-ի Եվրոպական տնտեսական հանձնաժողովի (ԵՏՀ) «Անդրսահմանային ջրային հոսքերի և միջազգային լճերի պաշտպանության և օգտագործման մասին կոնվենցիա» (Ջրի կոնվենցիա[footnoteRef:1]),  [1:  Ջրի կոնվենցիան, որը երբեմն անվանում են նաև Հելսինկիի ջրային կոնվենցիա։ ] 

· Ջրի կոնվենցիայի «Ջրի և առողջության մասին» արձանագրություն (1999թ․),
· Ջրի կոնվենցիայի «Արդյունաբերական վթարների անդրսահմանային ներազդեցության հետևանքով անդրսահմանային ջրերին հասցված վնասի համար քաղաքացիական պատասխանատվության և փոխհատուցման մասին» արձանագրություն (2003թ․), և
· 1997թ.-ի ՄԱԿ-ի «Միջազգային ջրային հուները ոչ նավագնացային նպատակներով օգտագործման իրավունքի մասին կոնվենցիա» (Ջրհոսքերի կոնվենցիա):
[bookmark: _heading=h.mttspa2zicgg]Երկու կոնվենցիաՅի համեմատություն 
1992թ.-ի Ջրի կոնվենցիան շրջանակային փաստաթուղթ է, որը պահանջում է կողմերից համագործակցել և սահմանել միջոցառումներ ու համատեղ մարմիններ՝ անդրսահմանային ազդեցությունը կանխարգելելու, վերահսկելու և նվազեցնելու համար, անդրսահմանային ջրերն օգտագործել ողջամտորեն և արդարացիորեն, ինչպես նաև ապահովել անդրսահմանային ջրային ռեսուրսների կայուն կառավարում:
Այսպիսով, Ջրի կոնվենցիան համախմբում է միջազգային ջրային իրավունքի հիմնարար կարգավորող սկզբունքները՝ վնաս չպատճառելու կանոնը և արդարացի օգտագործման ու մասնակցության սկզբունքը:[footnoteRef:2] Ջրի կոնվենցիան կենտրոնանում է անդրսահմանային ազդեցության կանխարգելման, վերահսկման և նվազեցման վրա: Ջրի կոնվենցիայով սահմանված շեմը «զգալի բացասական ազդեցություններ» եզրույթն է, որը լայնորեն օգտագործվում է բնապահպանական բազմակողմանի համաձայնագրերում:[footnoteRef:3] [2:  Աթթիլա Թանզի, «Եվրոպայի տնտեսական հանձնաժողովի Ջրային կոնվենցիան և ՄԱԿ-ի Ջրհոսքերի կոնվենցիան. Միջազգային ջրային իրավունքում դրանց ներդաշնակեցված ներդրման վերլուծություն»: Ջրային ռեսուրսների վերաբերյալ շարք № 6, ՄԱԿ-ի Եվրոպական տնտեսական հանձնաժողով, էջ 27 ]  [3:  Մալգոժա Ֆիցմորիս և Փանոս Մերկուրիս, «ՄԱԿ-ի ԵՏՀ Ջրային կոնվենցիայի շրջանակը», «Անդրսահմանային ջրային հոսքերի և միջազգային լճերի պաշտպանության և օգտագործման մասին կոնվենցիա. դրա նպաստումը միջազգային ջրային համագործակցությանը» (խմբ.՝ Աթթիլա Թանզի, Օուեն Մաքինթայր, Ալեքսանդրոս Կոլլիոպուլոս, Ալիստեր Ռիու-Կլարկ, Ռեմի Քիննա), էջեր 103-115, 107 ] 

Որպես շրջանակային համաձայնագիր՝ կոնվենցիան չի փոխարինում որևէ կոնկրետ գետավազանի կամ ջրատար հորիզոնի համար գործող երկկողմ և բազմակողմ համաձայնագրեր: Փոխարենը, այն խթանում է դրանց ստեղծումը, իրականացումը և հետագա զարգացումը: Այն պարտադիր է դարձնում համատեղ մարմինների ստեղծումը, որոնք կհավաքագրեն և կգնահատեն տվյալներ, կսահմանեն արտանետումների սահմանաչափեր և կառաջարկեն ջրի որակի բարելավման ուղիներ ինչպես կետային (արդյունաբերական և կոմունալ կեղտաջրեր), այնպես էլ ցրված աղբյուրներից (գյուղատնտեսություն): Այն նաև խրախուսում է համատեղ մոնիթորինգը և տեղեկատվության փոխանակումը, բացառությամբ այն դեպքերի, երբ դա արգելված է ազգային օրենսդրությամբ, օրինակ՝ մտավոր սեփականության, առևտրային և արդյունաբերական գաղտնիքների, ազգային անվտանգության և այլնի պաշտպանության նպատակով: 
1997թ.-ի Ջրհոսքերի կոնվենցիան, որն ուժի մեջ է մտել 2014 թվականին, երբ բավարար թվով երկրներ միացան դրան, ճկուն և համապարփակ գլոբալ իրավական շրջանակ է, որը սահմանում է հիմնական չափանիշներ և կանոններ ջրհոսքի ավազանում գտնվող երկրների միջև համագործակցության համար՝ միջազգային ջրհոսքերի օգտագործման, կառավարման և պաշտպանության վերաբերյալ: Կոնվենցիան մշակվել և հաստատվել է այն ժամանակ, երբ 1992թ.-ի Ջրի կոնվենցիան տարածաշրջանային պայմանագիր էր և հասանելի չէր ՄԱԿ-ի ԵՏՀ աշխարհագրական շրջանաց (այսինքն՝ Հյուսիսային Ամերիկա, Եվրոպա և Ասիա, ներառյալ Կենտրոնական Ասիան և Հարավային Կովկասը) դուրս գտնվող երկրների համար:  
Այս կոնվենցիաները չեն հակասում միմյանց: Երկիրը կարող է երկու կոնվենցիայի կողմ հանդիսանալ: Դրանց միջև կան նմանություններ, և որոշ առումներով դրանք լրացնում են միմյանց:[footnoteRef:4] Երկու կոնվենցիան էլ կենտրոնանում է միջազգային ջրհոսքերի կառավարման և պահպանության, պաշտպանության վրա: Դրանք խթանում են անդրսահմանային ջրային ռեսուրսների արդարացի և ողջամիտ օգտագործումը՝ հիմնվելով անդրսահմանային համագործակցության վրա: Երկուսն էլ շրջանակային կոնվենցիաներ են և առաջարկում են վեճերի կարգավորման նմանատիպ մեխանիզմներ:  [4:  էջ 14-15, ՄԱԿ ԵՏՀ (2016թ.)։ 1992թ. Ջրի կոնվենցիայի ԳԼՈԲԱԼ ԲԱՑՈՒՄԸ: ] 

Ստորև բերված Աղյուսակ 1-ը համեմատական աղյուսակ է, որը ներկայացնում է 1992թ. Ջրի կոնվենցիայի և 1997թ. Ջրհոսքերի կոնվենցիայի հիմնական տարրերը: 

Աղյուսակ 1. Ջրի և Ջրհոսքերի կոնվենցիաների համեմատություն 
	Հատկանիշ
	1992թ. Ջրի կոնվենցիա
	1997թ. Ջրհոսքերի կոնվենցիա

	Հիմնական նպատակ
	· Կանխարգելել, վերահսկել և նվազեցնել անդրսահմանային ջրհոսքերի վրա ազդեցությունը։
· Խթանել անդրսահմանային ջրերի կայուն կառավարումը։
	· Ապահովել միջազգային ջրհոսքերի շուրջ համագործակցության ճկուն և համապարփակ գլոբալ իրավական շրջանակ։
· Սահմանել ջրօգտագործման, կառավարման և պաշտպանության հիմնարար չափանիշներ և կանոններ։


	Հիմնարար սկզբունքներ
	· Վնաս չպատճառելու կանոն և արդարացի օգտագործում։
· Նախազգուշական սկզբունք, «աղտոտողը վճարում է» սկզբունք, կայունության սկզբունք։
· Շեշտադրում է զգալի բացասական ազդեցությունների կանխարգելումը, վերահսկումը և նվազեցումը։
	· Արդարացի և ողջամիտ օգտագործում (և մասնակցություն)։
· Էական վնաս չպատճառելու պարտավորություն։
· Առափնյա (ջրհոսքի ավազանում գտնվող) պետությունների միջև համագործակցության լայն շեշտադրում։

	Կիրառման շրջանակ
	· Ընդգրկում է անդրսահմանային մակերևութային ջրերը և ստորերկրյա ջրերը (ներառյալ սահմանափակ ջրատար շերտերը)։
· Պահանջում է մանրամասն երկկողմ/բազմակողմ համաձայնագրեր ընդհանուր գետավազանների/ջրատար հորիզոնների համար։
	· Ընդգրկում է «միջազգային ջրհոսքերը»՝ սահմանները հատող մակերևութային և դրանց հետ կապ չունեցող ստորերկրյա ջրերը։
· Բացառում է ջրամերժ ստորերկրյա ջրերը (այսինքն՝ մակերևութային ջրերի հետ չկապված ջրատար հորիզոնները)։

	Ինստիտուցիոնալ շրջանակ
	· Կողմերի հանդիպում (ԿՀ) որպես որոշում կայացնող մարմին։
· ՄԱԿ-ի ԵՏՀ-ի կողմից տրամադրվող քարտուղարություն։
· Համատեղ մարմիններին (հանձնաժողովներին) վերապահված են մոնիթորինգի, տվյալների փոխանակման և արտանետումների սահմանաչափերի հետ կապված հարցերը։
	· Չի ստեղծում Կողմերի հանդիպմանը համարժեք մշտական ինստիտուցիոնալ մեխանիզմ։
· Հիմնվում է պետությունների միջև համագործակցության վրա, ներառյալ գոյություն ունեցող կամ նոր ստեղծվող համատեղ ջրհոսքային հաստատությունները։

	Համագործակցության պարտավորություններ
	· Կողմերը պետք է կնքեն համաձայնագրեր ընդհանուր ջրային ռեսուրսների վերաբերյալ և ստեղծեն համատեղ մարմիններ՝ դրանք կառավարելու համար։
· Կողմերը պետք է հարմարեցնեն գործող համաձայնագրերը՝ համապատասխանեցնելով դրանք Կոնվենցիայի սկզբունքներին։
	· Խրախուսում է (բայց չի պարտադրում) պետություններին կնքել համաձայնագրեր և համագործակցել։
· Գործող համաձայնագրերը Կոնվենցիայի դրույթներին համապատասխան փոփոխելու կամ հարմարեցնելու պահանջ չկա։

	Տեղեկատվության փոխանակում
	· Տվյալների և տեղեկատվության փոխանակման ընդգրկուն պահանջ, սակայն կողմերը կարող են սահմանափակել փոխանակումը՝ ելնելով ազգային անվտանգության, մտավոր սեփականության իրավունքների և այլ հիմքերից։
	· Պահանջում է տվյալների և տեղեկատվության փոխանակում համատեղ ջրհոսքերի վերաբերյալ, ուղղակիորեն չի թույլատրում սահմանափակումներ՝ հիմնված անվտանգության կամ մտավոր սեփականության իրավունքների վրա։

	Վեճերի կարգավորման մեխանիզմներ
	1․ Կողմերը նախ դիմում են բանակցությունների կամ փոխադարձ համաձայնության այլ միջոցների։
2․ Խնդիրը չլուծելու դեպքում հիմնական ատյանն Արդարադատության միջազգային դատարանն է, եթե կողմերը չեն ընտրում Արբիտրաժը։
3․ Դառնալով կողմ՝ պետությունները կարող են հայտարարել մեկի կամ երկուսի (Միջազգային դատարան կամ արբիտրաժային դատարան) ընդունման մասին։
4․ Եթե ընդունելի է երկու մեթոդն էլ, առաջնահերթությունը տրվում է  Արդարադատության միջազգային դատարանին, եթե այլ բան համաձայնեցված չէ։
	1. Կողմերը բանակցում են. կարող են օգտագործել կապերը, միջնորդությունը կամ հաշտեցումը։ 
2. Եթե վեց ամիս անց խնդիրը չի լուծվում, ցանկացած կողմ կարող է պահանջել անկողմնակալ փաստերի հաստատում (Փաստահավաք հանձնաժողով)։ 
3. Կողմերը կարող են նաև հայտարարել Արդարադատության միջազգային դատարանի կամ Արբիտրաժի ընդունման մասին (ինչպես 1992թ․ Ջրի կոնվենցիայի դեպքում)։ 
4. Փաստահավաք գործընթացը լրացուցիչ մակարդակ է, որն ակնհայտորեն առկա չէ Ջրի կոնվենցիայի շրջանակում։


Աղբյուր՝ ՀԱՀ Յակոբեան բնապահպանական կենտրոն: 

[bookmark: _heading=h.g6ljtagfht4m]ջրի կոնվենցիայի արձանագրությունները 
1992թ.-ի Ջրի կոնվենցիան ունի երկու արձանագրություն՝ «Ջրի և առողջության մասին» և «Քաղաքացիական պատասխանատվության մասին» արձանագրություններ, ընդ որում վերջինս դեռևս ուժի մեջ չի մտել:[footnoteRef:5] Հնարավոր է լինել «Ջրի և առողջություն մասին» արձանագրության կողմ՝ առանց Ջրի կոնվենցիայի կողմ լինելու:[footnoteRef:6]  [5:  Մյուս արձանագրությունը՝ «Արդյունաբերական վթարների անդրսահմանային ներազդեցության հետևանքով անդրսահմանային ջրերին հասցված վնասի համար քաղաքացիական պատասխանատվության և փոխհատուցման մասին» դեռևս ուժի մեջ չի մտել: Նախքան ուժի մեջ մտնելն այն պետք է վավերացվի տասնվեց երկրի կողմից։ Առ այսօր միայն մեկ երկիր է այն վավերացրել, թեև 21 երկիր, այդ թվում՝ Հայաստանը, ստորագրել են այն: Արձանագրությունը կապված է նաև Արդյունաբերական վթարների անդրսահմանային ազդեցության մասին 1992թ. կոնվենցիայի հետ, որի կողմ են հանդիսանում և՛ Հայաստանը, և՛ Ադրբեջանը: ]  [6:  Ի տարբերություն Ջրի կոնվենցիայի, որը բաց է ՄԱԿ-ի բոլոր անդամ երկրների համար, «Ջրի և առողջության մասին արձանագրությունը» բաց է միայն ՄԱԿ-ի ԵՏՀ երկրների համար՝ Հյուսիսային Ամերիկայի, Եվրոպայի և Ասիայի երկրներ: 
] 

«Ջրի և առողջության մասին» արձանագրության հիմնական նպատակն է պաշտպանել մարդու առողջությունն ու բարեկեցությունը ջրային ռեսուրսների ավելի արդյունավետ կառավարման միջոցով: Սա ներառում է ջրային էկոհամակարգերի պաշտպանությունը և ջրի հետ կապված հիվանդությունների կանխարգելումը, վերահսկումն ու նվազեցումը: Արձանագրությունն առաջին միջազգային համաձայնագիրն է, որն անդրադառնում է անվտանգ խմելու ջրի և համապատասխան սանիտարական պայմանների բավարար մատակարարմանը բոլորի համար, և արդյունավետորեն պաշտպանում է որպես խմելու ջրի աղբյուր օգտագործվող ջուրը: Այսպիսով, այն խիստ համահունչ է ՄԱԿ-ի Կայուն զարգացման 6-րդ նպատակին: 
Կողմերը պետք է սահմանեն ազգային և տեղական թիրախներ խմելու ջրի որակի, արտահոսքերի որակի և ջրամատակարարման ու կեղտաջրերի մաքրման համակարգերի արդյունավետության համար: Երկրները պարտավոր են նաև նվազեցնել ջրի հետ կապված հիվանդությունների բռնկումներն ու դրանց հաճախականությունը:
Արձանագրության անդրսահմանային տեսանկյունը նկարագրող հոդվածներից բխող պարտավորությունների մեծ մասը սկզբունքորեն կատարվում է, եթե կողմերը բարեխղճորեն համագործակցում են պայմանագրով նախատեսված ինստիտուցիոնալ շրջանակում: Ինստիտուցիոնալ մեխանիզմից դուրս ասպեկտների համար արձանագրության պարտավորությունները հիմնականում համապատասխանում են Ջրի կոնվենցիայի և սովորական միջազգային իրավունքից բխող պարտավորություններին:  
«Ջրի և առողջության մասին» արձանագրության վեճերի կարգավորման դրույթը մշակված է նույն տրամաբանությամբ, ինչ 1992 թվականի Ջրի կոնվենցիայի վեճերի կարգավորման դրույթը։ 
[bookmark: _heading=h.centh8xx7p3]Կողմերի աշխարհագրական բաշխվածությունը 
Ջրի կոնվենցիան ի սկզբնե մշակվել էր որպես տարածաշրջանային միջոցառում (ընդգրկելով ՄԱԿ-ի ԵՏՀ աշխարհագրական տարածքը, որը ներառում է Հյուսիսային Ամերիկան, Եվրոպան և Ասիան` ներառյալ Հարավային Կովկասը և Կենտրոնական Ասիան): 2016 թվականից այն դարձել է համընդհանուր՝ հնարավորություն տալով անդամակցել ՄԱԿ-ի բոլոր անդամ մարմիններին: 2024թ. հունիսի դրությամբ Ջրի կոնվենցիան ունի 55 մասնկից կողմ[footnoteRef:7]։ Աղյուսակ 1-ը ամփոփում է Կոնվենցիայի կողմերի աշխարհագրական բաշխվածությունը։ [7:  ՄԱԿ-ի պայմանագրերի հավաքածուում պահվող 1992թ.-ի Ջրի կոնվենցիա ] 


Աղյուսակ 1. 1992թ. Ջրի կոնվենցիայի մասնակից 55 կողմի աշխարհագրական բաշխումը (2024թ. հունիսի դրությամբ)
	Աշխարհագրական տարածք
	No.
	Անդամ պետությունների/մարմինների անվանումը (ընտրված երկրների միանալու տարեթիվը)

	Եվրոպա (և ԵՄ), ոչ հետխորհրդային երկրներ  
	30
	Ալբանիա, Ավստրիա, Բելգիա, Բոսնիա և Հերցեգովինա, Բուլղարիա, Խորվաթիա, Չեխիայի Հանրապետություն, Դանիա, Եվրոպական միություն, Ֆինլանդիա, Ֆրանսիա, Գերմանիա, Հունաստան, Հունգարիա, Իտալիա, Լիխտենշտեյն, Լյուքսեմբուրգ, Չեռնոգորիա, Նիդեռլանդներ, Հյուսիսային Մակեդոնիա, Նորվեգիա, Լեհաստան, Պորտուգալիա, Ռումինիա, Սերբիա, Սլովակիա, Սլովենիա, Իսպանիա, Շվեդիա, Շվեյցարիա

	Հետխորհրդային երկրներ
	
	

	Կենտրոնական Ասիա
	3
	Ղազախստան (2001թ․), Թուրքմենստան (2012թ․), Ուզբեկստան (2007թ․) 

	Հարավային Կովկաս
	1
	Ադրբեջան (2000թ․)

	Այլ հետխորհրդային երկրներ
	7

	Բելառուս, Էստոնիա, Լատվիա, Լիտվա, Մոլդովա, Ռուսաստանի Դաշնություն (1993թ․), Ուկրաինա  

	Աֆրիկա
	12
	Կամերուն, Չադ, Կոտ դ'Իվուար (2024թ․), Գամբիա, Գանա (2020թ․), Գվինեա-Բիսաու, Նամիբիա, Նիգերիա, Սենեգալ, Տոգո, Զամբիա (2024թ․), Զիմբաբվե (2024թ․) 

	Մերձավոր Արևելք
	1
	Իրաք (2023թ․)

	Լատինական Ամերիկա
	1
	Պանամա (2023թ․)


Աղբյուր՝ ՀԱՀ Յակոբեան բնապահպանական կենտրոնի վերլուծություն՝ հիմնված 1992թ.-ի Ջրի կոնվենցիայի վերաբերյալ ՄԱԿ-ի պայմանագրերի հավաքածուում պահվող տեղեկատվության վրա (թարմացվել է 2024թ.-ի հունիսին): 

1997թ.-ի Ջրհոսքերի կոնվենցիան 2024թ. հունիսի դրությամբ ունի 40 մասնակից կողմ, որոնք ընդգրկում են 16 եվրոպական, 15 աֆրիկյան, վեց մերձավորարևելյան և մեկ հետխորհրդային երկիր (Աղյուսակ 2): Աֆրիկյան և Մերձավոր Արևելքի ավելի մեծ թվով երկրների մասնակցությունը Ջրհոսքերի կոնվենցիային մասամբ բացատրվում է նրանով, որ մինչև 2013 թվականը Ջրի կոնվենցիան սահմանափակված էր ՄԱԿ-ի ԵՏՀ աշխարհագրական տարածքով: 24 երկիր երկու կոնվենցիաների կողմ է հանդիսանում: Ուզբեկստանը միակ հետխորհրդային երկիրն է, որը երկու կոնվենցիաների կողմ է հանդիսանում: 

Աղյուսակ 2. 1997թ. Ջրհոսքերի կոնվենցիայի մասնակից 40 երկրի աշխարհագրական բաշխումը (առ հունիս 2024թ.) 
	Աշխարհագրական տարածք
	No.
	Անդամ պետությունների/մարմինների անվանումը

	Եվրոպա
	16
	Դանիա, Ֆինլանդիա, Ֆրանսիա, Գերմանիա, Հունաստան, Հունգարիա, Իռլանդիա, Իտալիա,
Լյուքսեմբուրգ, Չեռնոգորիա, Նիդեռլանդներ, Նորվեգիա, Պորտուգալիա, Իսպանիա, Շվեդիա, Միացյալ Թագավորություն


	
Հետխորհրդային երկրներ

	
	

	
Կենտրոնական Ասիա 

	
1

	
Ուզբեկստան


	Աֆրիկա
	15
	Բենին, Բուրկինա Ֆասո, Չադ, Կոտ դ'Իվուար, Գամբիա, Գանա, Գվինեա-Բիսաու, Լիբիա, Մարոկկո, Նամիբիա, Նիգեր, Նիգերիա, Հարավային Աֆրիկա, Թունիս, Զիմբաբվե 

	
Մերձավոր Արևելք

	6
	Իրաք, Հորդանան, Լիբանան, Քաթար, Պաղեստին պետություն, Սիրիայի Արաբական Հանրապետություն 

	
Լատինական Ամերիկա

	1
	Պարագվայ

	
Արևելյան Ասիա
	1
	Վիետնամ


Աղբյուր՝ ՀԱՀ Յակոբեան բնապահպանական կենտրոնի վերլուծություն՝ հիմնված 1997թ.-ի Ջրհոսքերի կոնվենցիայի վերաբերյալ ՄԱԿ-ի պայմանագրերի հավաքածուում պահվող տեղեկատվության վրա (թարմացվել է 2024թ.-ի հունիսին): 

